
8 9-15 may 2019-cu il

Boyük Vətən müharibəsində 
250 mindən çox azərbaycanlı 

iştirak etmişdir.
9 may Qələbə günü

münasibəti ilə Azərbaycan 
xalqını təbrik edirik!

AZƏRBAYCAN XALQINI
9 MAY - QƏLƏBƏ GÜNÜ

MÜNASİBƏTİ İLƏ
TƏBRİK EDİR!

Neftqazelmitədqiqatlayihə 
Institutu

Azərbaycan Respublikası Kons-
titusiyasının 109-cu maddəsinin 
32-ci bəndini rəhbər tutaraq, İkinci 
Dünya müharibəsində Qələbənin 
74-cü ildönümü ilə əlaqədar qərara 
alıram:
1. 1941-1945-ci illərdə İkinci Dün-
ya müharibəsində iştirak etmiş 
şəxslərə 1000 (min) manat məb-
ləğində, həlak olmuş və ya sonra-
lar vəfat etmiş döyüşçülərin dul 
arvadlarına, həmin dövrdə arxa 
cəbhədə fədakar əməyinə görə 
orden və medallarla təltif edilmiş 
şəxslərə, döyüş cəbhələrinin arxa 
hüdudları, yaxud döyüşən donan-
maların əməliyyat zonaları daxi-
lində ordunun və donanmanın 
mənafeyi üçün tapşırıqları yerinə 

yetirmiş xüsusi birləşmələrin iş-
çilərinə, Leninqrad şəhərinin mü-
dafiəsinə görə müvafiq medal və 
döş nişanı ilə təltif edilmiş şəxs-
lərə, habelə Leninqrad şəhərinin 
mühasirəsi iştirakçılarına 500 (beş 
yüz) manat məbləğində birdəfəlik 
maddi yardım verilsin.
2. Bu Sərəncamın 1-ci hissəsinin 
icrası məqsədi ilə:
2.1. Azərbaycan Respublikası-
nın 2019-cu il dövlət büdcəsində 
nəzərdə tutulmuş Azərbaycan 
Respublikası Prezidentinin ehtiyat 
fondundan 5,0 (beş) milyon manat 
ayrılsın;
2.2. Azərbaycan Respublikasının 
Maliyyə Nazirliyi həmin vəsai-
tin Azərbaycan Respublikasının 

Əmək və Əhalinin Sosial Müda-
fiəsi Nazirliyinin xüsusi hesabına 
köçürülməsini təmin etsin;
2.3. Azərbaycan Respublikasının 
Əmək və Əhalinin Sosial Müda-
fiəsi Nazirliyi birdəfəlik maddi 
yardımın bu Sərəncamın 1-ci his-
səsində nəzərdə tutulmuş şəxslərə 
çatdırılmasını təmin etsin.
3. Azərbaycan Respublikasının 
Nazirlər Kabineti bu Sərəncam-
dan irəli gələn digər məsələləri 
həll etsin.

İlham Əliyev,
Azərbaycan Respublikasının 

Prezidenti
Bakı şəhəri, 

23 aprel 2019-cu il

İndi bizi Böyük Qələbədən 74 il ayırır. 9 may - Qələ-
bə günü milyonlarla insanın ən böyük sevinc və qü-
rur hissi ilə qeyd etdiyi əziz Bayramdır. Biz də 9 may 
- Qələbə günü münasibətilə xalqımızı təbrik edir, bu 
bayramın möhtəşəmliyini, milyonların qanı bahası-
na qazanıldığını müharibənin ayrı-ayrı səhnələrini 
canlandırmaqla bugünkü nəsillərin yaddaşına yaz-
maq istəyirik.

Moskva yaxınlığındakı döyüşlər (30 sentyabr 1941-
ci il - 20 aprel 1942-ci il) iki mərhələyə bölünür: mü-
dafiə (30 sentyabr - 4 dekabr 1941-ci il) və hücum (5 
dekabr 1941-ci il - 20 aprel 1942-ci il). Bu döyüşlər 
nəticəsində alman qoşunları hiss olunacaq dərəcədə 
məğlubiyyətə uğradılaraq, Moskvadan 100-250 km-ə 
qədər geri otuzduruldu.
Stalinqrad döyüşü (17 iyul 1942-ci il - 2 fevral 1943-
cü il). Onun qalib sonluğu böyük hərbi-siyasi əhə-
miyyətə malik idi. Bu döyüş bütövlükdə İkinci Dün-
ya müharibəsində köklü dönüşün yaranmasında 
həlledici rol oynadı.
Qafqaz uğrunda döyüş (25 iyul 1942-ci il - 9 oktyabr 
1943-cü il). Qafqaz uğrunda gedən döyüşlərdə Sovet 
İttifaqının qazandığı uğurları əks-hücumun çox va-
cib hissəsi hesab etmək olar. Bu əks hücumlar nəti-
cəsində Sovet ordusunun cənubdakı mövqeləri daha 
da möhkəmləndi.
Kursk döyüşü (5 iyul - 23 avqust 1943-cü il). Böyük 
Vətən müharibəsinin ən nəhəng döyüşlərindən bi-
ridir. Bu döyüşdə Sovet ordusu alman qoşunlarının 
axırıncı hücumunu dəf edərək, düşməni məğlubiy-
yətə uğratdı. Bununla da strateji təşəbbüskarlığı qəti 
şəkildə öz əlinə alaraq onu möhkəmləndirdi.
Dnepr uğrunda döyüş (26 avqust - 23 dekabr 1943-cü 
il). Dnepr döyüşü ən iri, sürətli və uğurlu hərbi əmə-
liyyat kimi tarixə düşdü. Ukraynanın azad olunması 
Sovet İttifaqı üçün böyük strateji əhəmiyyətə malik idi. 
Bu əməliyyat həmçinin Rumıniyaya, Polşaya yol açdı.
Dnepr-Karpat əməliyyatı (24 dekabr 1943-cü il - 17 
aprel 1944-cü il). Bu əməliyyat nəticəsində Sovet qo-
şunları Qərbə doğru irəlilədi. Ukraynanı azad etdi. 
Rumıniyanın xilasına başlandı.
Leninqrad uğrunda döyüş (10 iyul 1941-ci il - 9 
avqust 1944-cü il). Böyük Vətən müharibəsinin ge-
dişində ən uzun çəkən döyüş. Leninqradın 900 gün 
çəkən  mühasirəsi və müdafiəsi zamanı Sovet qoşunla-
rı alman-faşist ordusuna məxsus iri qüvvələrin əl-qo-
lunu bağlayıb, onu buxovladı. 1944-cü il yanvarın axı-
rında Leninqrad müharibəsinin qəti şəkildə yarılması 
sonralar Karel bərzəxində, Kareliyada, Baltikyanıda 
aparılmış əməliyyatlara əlverişli şərait yaratdı.

Belarus əməliyyatı (22 iyun - 29 avqust 1944-cü il). 
Sovet Ordusunun bu hücumu nəticəsində Belarus, 
Polşa və Baltikyanının bir hissəsi azad edildi.
Lvov-Sandomir əməliyyatı (13 iyul - 29 avqust 1944-
cü il). Əməliyyat nəticəsində sovet qoşunları Ukray-
nanın işğal olunmuş ərazilərini azad etdi.
Yassı-Kişinyov əməliyyatı (20-29 avqust 1944-cü il). 
Bu əməliyyat Moldovanın, Rumıniyanın, Bolqarısta-

nın azad olunmasına gətirib çıxardı. Onun gedişində 
Sovet qoşunları Yuqoslaviyanın ərazisinə daxil oldu 
və bu ölkəni faşistlərdən azad etməyə nail oldu.
Baltikyanı əməliyyat (14 sentyabr - 24 noyabr 1944-
cü il). Baltikyanı əməliyyat nəticəsində Litva, Latviya 
və Estoniya alman işğalından azad olundu.
Kareliyanın və Zapolyaryenin azad edilməsi əmə-
liyyatı (21 iyun - 9 avqust 1944-cü il). 1944-cü ilin 
payızında Sovet Ordusunun hücumu Baltikyanı res-
publikaların azad olunması ilə nəticələndi. Bu əmə-
liyyatın gedişində Sovet qoşunları Zapolyaryenin 
işğal olunmuş rayonlarını da düşməndən təmizlədi.
Budapeşt əməliyyatı (29 oktyabr 1944-cü il - 13 fevral 
1945-ci il). 2-ci və 3-cü Ukrayna cəbhəsinin qoşunları 
Macarıstanın mərkəzi rayonlarını və onun paytaxtı 
Budapeşti azad etdilər. Bunun nəticəsində Macarıs-
tanın müharibədə Almaniya tərəfindən iştirak etmə-
sinə son qoyuldu.
Visla-Oder əməliyyatı (12 yanvar - 3 fevral 1945-
ci il). Həmin əməliyyatı aparmaqla Sovet qoşunları 
Berlinin ucqarlarına çıxdılar. Alman-faşistlərin güclü 
qoşun hissələri Poznanda və Breslauda mühasirəyə 
düşdü.
Şərqi Prussiya əməliyyatı (13 yanvar - 25 aprel 1945-
ci il). 2-ci və 3-cü Belarus Cəbhəsinin qoşunları Baltik 
Donanması ilə qarşılıqlı surətdə Prussiyanı və Polşa-
nın şimal hissəsini azad etdilər.
Vyana əməliyyatı (16 mart - 5 aprel 1945-ci il). Əmə-
liyyat nəticəsində 2-ci və 3-cü Ukrayna cəbhəsi Maca-
rıstan və Avstriya faşistlərindən təmizləndi.
Berlin əməliyyatı (16 mart - 5 aprel 1945-ci il). Sovet 
qoşunlarının axırıncı strateji əməliyyatlarından biri-
dir. Əməliyyatın gedişində Berlin alındı. Sovet qoşun-
ları tərəfindən Reyxstaq üzərinə sancılan Qələbə Bay-
rağı qanlı və ağır müharibənin başa çatmasını bildirdi. 
Praqa əməliyyatı (5-12 may 1945-ci il). Bu, Böyük 
Vətən müharibəsində Qızıl Ordunun apardığı axırın-
cı strateji əməliyyat idi. Onun gedişində Praqa azad 
edildi. Vermaxtın axırıncı qüvvələri - “Mərkəz” ordu 
qrupu darmadağın olundu.
Beləliklə, Böyük Vətən müharibəsinə faşistlər üzə-
rində Qələbə ilə son qoyuldu.

XX əsrin ən dəhşətli səhifələri olan İkinci Dün-

ya müharibəsi və Böyük Vətən müharibəsi bi-

zim üçün çoxlu qurbanlarla başa çatdı. Amma, 

eyni zamanda, bu müharibə dünyada misli gö-

rünməmiş qələbə ilə başa çatdı və alman faşiz-

minə qarşı müharibəyə qalxmış xalqlar, ordu-

lar 1945-ci ildə tarixi bir qələbə çaldılar. Zaman 

keçdikcə, illər ötdükcə bu qələbənin mənası, 

mahiyyəti və tarixi əhəmiyyəti daha da aydın 

olur, bütün dünya üçün daha da açılır.

Azərbaycan xalqı da İkinci Dünya müharibə-

sində - Böyük Vətən müharibəsində qurbanlar 

vermişdir. Böyük Vətən müharibəsinə Azər-

baycandan 600 minə qədər insan cəlb olunmuş-

du. Onlardan 300 min Azərbaycan vətəndaşı 

müharibədə həlak olmuş, geriyə dönməmişdir. 

Azərbaycanın qəhrəman oğulları Böyük Vətən 

müharibəsində şücaət göstərmiş, xalqımızın 

qəhrəmanlıq nümunələrini dünyaya nümayiş 

etdirmişlər və alman faşizmi üzərində çalınan 

qələbədə Azərbaycan xalqının da böyük payı 

vardır. Biz bu gün - Qələbə günü Böyük Vətən 

müharibəsində, alman faşizminin qarşısını al-

maq uğrunda gedən müharibədə həyatlarını 

qurban vermiş Azərbaycan vətəndaşlarının xa-

tirəsini böyük minnətdarlıq hissi ilə yad edirik.

Onların qəhrəmanlığı heç vaxt unudulmaya-

caqdır. Onların qəhrəman simaları bizim qəlbi-

mizdə daim yaşayacaqdır.

Heydər Əliyev,

Ümummilli lider


